
Kirish. Til inson tafakkuri va madaniyatining eng muhim ko‘zgusidir. “Xalq
magqollarining xalq hayoti bilan chambarchas bog'ligligi ularning milliy o‘ziga xosligini, ayni
paytda umumbashariy xarakterini belgilab beradi” [4,23]. Xalq og‘zaki ijodi, xususan,
paremiyalar millatning qadriyatlarini, axloqiy tamoyillarini va hissiy kechinmalarini o‘zida
mujassam etadi. “Love” (muhabbat) konsepti insoniyat tarixida eng chuqur, universal va hissiy
mazmunli tushunchalardan biri sifatida ajralib turadi. Ingliz paremalarida bu konsept turli
shakllarda ifodalanib, ingliz xalqining hayot falsafasi, dunyoqarashi va madaniy gadriyatlari
asosida o‘ziga xos tarzda voqelanadi.

Adabiyotlar tahlili. Xalq o‘zining hayotiy tajribasidan olgan xulosalarini, falsafiy
mulohazalarini har doim magqollar orqali ifodalab kelgan va shu bois har bir xalq maqollari
mavzu jihatdan xilma- xil va rang - barangligi bilan boshqa xalq maqollaridan ajralib turadi.
Magol - “grammatik jihatdan tugallangan fikrni bildiruvchi, o‘tkir mazmunli, ko‘chma ma’noda
ishlatiluvchi qisqa, ixcham xalq hikmatlari”dir [2, 17]. Maqollarda avlod-ajdodlarning hayotiy

356


mailto:tadjieva_mastura@mail.ru
mailto:tadjieva_mastura@mail.ru
https://doi.org/10.47390/SPR1342V5SI9Y2025N58

SCIENCEPROBLEMS.UZ-1jtimoiy-gumanitar fanlarning dolzarb muammolari NeS/9 (5) -2025

tajribalari, jamiyatga munosabati, tarixi, ruhiy holati, etik va estetik tuyg‘ulari, ijobiy fazilatlari
mujassamlashgan [3, 5].

P.Bakirov fikricha, “maqollarning universal tasnifini tuzishdan oldin, avvalo, har bir
tilning maqol fondini chuqur o‘rganish, so‘ngra bir necha (ikki-uch) tilning maqol fondini
qiyosiy tadqiq qilish, giyoslanadigan tillar doirasini asta-sekin kengaytirib borish kerak. Gap
shundaki, mantiqiy-semantik va strukturaviy-grammatik jihatdan o‘xshash gardosh va qardosh
bo‘lmagan tillarning maqollari vogqelikni belgilashda sezilarli farqlarga ega bo‘lishi
mumkin”[1,53]. “Love” lingvomadaniy konseptini o‘rganishning to‘ligligini ta’'minlash uchun
uning paremiologik fondini tahlil qilish zarur hisoblanadi. Ingliz tilida “love” so‘zi keng
semantik diapazonga ega bo‘lib, u nafagat romantik tuyg‘ularni, balki do‘stlik, oila, insoniy mehr
va fidoyilikni ham bildiradi. Ingliz madaniyatida muhabbat shaxsiy erkinlik, samimiyat va o‘zini
anglash bilan chambarchas bog'lig. Shu sababli paremiologik birliklarda muhabbat ko‘pincha
inson ruhiy dunyosining tabiiy ifodasi sifatida namoyon bo‘ladi.

Muhokama. Ingliz tilida muhabbat mavzusiga bevosita aloqador bo‘lgan jami 231 ta
magqol aniglandi va ular “Muhabbat - hayot mazmuni”, “Muhabbat - qudratli kuch”, “Muhabbat
- azob, dard”, “Muhabbat va boylik”, “Muhabbat va vafo”, “Muhabbat va go‘zallik” va “Muhabbat
va qadriyat” nomli semantik guruhlarga ajratilib o‘rganildi. Tahlil shuni ko‘rsatadiki,
magqollarda muhabbat konseptining turlicha ifodalanishi, avvalo, maqollarning ma’nosi bilan
belgilanadi. Bundan tashqari, maqollarning ichki shaklining o‘zaro semantik ta’siri tahlili
natijasida konseptning turli xususiyatlari ochiladi.

“Muhabbat - hayot mazmuni” g‘oyasi bilan birlashgan magqollarning aksariyatida
muhabbatning giymati insoniylik va yaxshi fazilatlarda namoyon bo‘ladi: A penny weight of love
is worth a pound of law; Love is the true price of love; In love is no lack. Sevgi doimiy gadriyat
bo‘lib, turli manbalardan kelib chigadi, ammo uning eng asosiy manbai bu sevgining o‘zidir:
Love begets love.

Magollarda muhabbatning asl ma'nosi sevish va sevilish, qarama-qarshi jins
vakillarining bir-biriga bo‘lgan qiziqishi tabiiy ekanligi ta’kidlanadi: Better to have loved and
lost, than never to have loved at all. Shundan kelib chiqadiki, sevgi ikki tomonlama bo‘lsagina
haqiqiy hisoblanadi

Ingliz maqgollarida muhabbat borasida yosh farqini taqqoslaganda qarama-qarshi fikrlar
mavjudligini ko‘rish mumkin. Birida yoshlarning sevgisi jiddiy emas, sevgi tuyg‘usini to‘liq his
qila olmaydi desa, ikkinchisida qarilikda sevgi olovi so‘nadi va jo‘shqinligini yo‘qotadi, degan
qarashlar ilgari suriladi: To woo is a pleasure in a young man, a fault in an old; Calf love, half love;
Old love, cold love.

Ingliz tili so‘zlashuvchilari ongida inson birinchi navbatda o‘zini sevish kerak degan
g‘oya mavjud bo'lib, bu paremiyalarda oz ifodasini topgan: Love thyself; Lend yourself to others,
but give yourself to yourself.

Muhabbat - qudratli kuch. Muhabbat insonga xos eng buyuk tuyg‘u bo‘lib, u yuksak
aql va tafakkur yondashuvlari asosida barcha to‘siqlarni yenga olish va insonlarni o‘zgartira
olish qudratiga ega ekanligi maqollarda oz ifodasini topadi. “Love” konseptining bunday
metaforik ta'riflari inglizlarning sevgiga bo‘lgan hissiy munosabatini aks ettiradi. Masalan,
muhabbat dunyoni qurolsiz boshqaradi, to‘siglarni yengadi (Love laughs at locksmiths),
dardlarni davolaydi (Love can find a remedy for every sore). “Love makes...” formulasi bilan
yasalgan maqollar muhabbatning turli qobiliyatlarga ega ekanligini ko‘rsatadi: “Love makes all

men equal, Love makes all hard hearts gentle. Ushbu guruh paremiyalarida antropomorfik
metaforani, ya'ni muhabbatning inson sifatida namoyon bo‘lishini kuzatishimiz mumkin.

Ingliz maqollarda muhabbat ko‘pincha urush bilan taqqoslanadi: All’s fair in love and
war. Majoziy ma’'nodagi sevgi jangida raqiblar bo‘lishi tabiiy hol: No rose without a thorn, no
love without a competitor. Muhabbat ko‘ngil ishi bo‘lgani uchun, urushdan farqli ravishda bu
jangda g‘olib ham, mag‘lub ham bo‘lmaydi: In the war of love, there leaves neither winner nor
loser.

Muhabbat shunday tuyg‘uki, uni yashirib bo‘lmaydi, oshiq o‘zining xatti- harakati bilan
uni oshkor etib qo‘yadi: Love and a cough cannot be hid. Ingliz madaniyatini aks ettiruvchi
quyidagi maqollarda sevgini inglizlarning asosiy taomlaridan biri bo‘lgan pease-pottage
(no‘xatli sho‘rva yoki bo‘tqa) bilan taqqoslaydi: Love and pease-pottage are two dangerous
things. Bunda sevgi ham, no‘xatli bo‘tqa ham o‘zini oshkor etishi bilan izohlanadi. Muhabbatga
majburlab erishib bo‘lmaydi: Love can’t be compelled.

“Muhabbat - azob, dard” nomli guruh maqollarida sevgiga salbiy baho berilganligini
ko‘rish mumkin. Sevgi insonning ruhiy va jismoniy iztiroblariga sababchi bedavo dard sifatida
namoyon bo‘ladi: “Where love is in the case, the doctor is an ass”; Love hurts. Muhabbat moxov
yoki qizamiq kabi turli xil jiddiy kasalliklarga o‘xshatiladi: Love is like measles, we all have to go
through it; Love and leprosy few escape.

“Love is blind” ingliz maqolining paydo bo‘lishi Rim mifologiyasida sevgi xudosi
Kupidning ko‘zi bog‘langan bola sifatida tasvirlanishi bilan bog‘liq. Mazkur ibora Shekspirning
bir qator pyesalarida uchraydi. Bu guruhdagi maqollarning barchasi oshiq bo‘lgan inson aql
bilan nazorat qilish va oqilona fikr yuritish qobiliyatini yo‘qotadi degan fikrni ifodalaydi: One
cannot love and be wise; The first sight of love is the last of wisdom.

Muhabbat janjalsiz bo‘lmaydi, ammo bu tortishuvlar tezda unutilib, ogibatida sevgi
munosabatlari mustahkamlanadi kabi mazmundagi fikrlar quyidagi maqollarda o‘z isbotini
topadi: He that loves dearly chides severely; Lover’s quarrels are soon mended.

Ingliz maqollarida aytilganidek, ayriliq chin muhabbatni toblaydi va uni kuchaytiradi:
Absence sharpens love, presence strengthens it. Agar sevgi haqiqiy bo‘lmasa, u ayriliqqa bardosh
bera olmaydi va tezda tugaydi: Absence diminishes little passions and increases great ones.

Muhabbat va boylik tushunchalarining kesishuvi ingliz maqollarida ham uchraydi.
Ingliz tili so‘zlashuvchilari ongida “muhabbat bebaho, shu bilan bir gatorda, u moddiy boylikka
bog‘liq” degan qarama-qarshi fikrlar mavjud. Bir guruh maqollarda, sevgi inson hayotida eng
muhim narsa emas, balki moddiy farovonlik, pul inson uchun his-tuyg‘ulardan ko‘ra muhimroq
degan fikrni ifodalaydi va ular ko‘pchilikni tashkil qiladi: Love lasts as long as money endures.
Ikkinchi guruh magqollarda esa sevgida moddiy ne’mat muhim rol o‘ynamaydi, muhabbat
bebaho g'oyasi o'z ifodasini topgan: Love is neither bought nor sold. Ushbu semantik guruhga
“Love lives in cottages as well as in courts” maqolini ham kiritish mumkin, chunki unda hatto
kulba ham muhabbat bilan jannatga aylanishi ifodalangan.

Muhabbat va vafo tushunchasi chambarchas bogliq, ammo ingliz tilida vafo, vafodorlik
haqidagi maqollar deyarli uchramadi. Ushbu guruhda uning o‘rnini gisman bosuvchi ishonch
va chin muhabbatni aks etgan maqollar joy olgan.: Love asks faith and faith firmness; The heart
that once truly loves never forgets; A perfect love does not rust; The course of true love never did
run smooth.

Muhabbat va go‘zallik. Inson uchun tashqi va ichki go‘zallikning uyg‘unligi muhim. Bu
g‘oya ingliz maqollarida ham tasdiqlanadi: Love comes by looking; Love must be attracted by
beauty of mind and body. Xuddi shu guruhda go‘zallik ishqning majburiy atributi emas, degan
garama-qarshi fikrning ifodasini topamiz: Love built on beauty, soon as beauty dies.

Muhabbatning qadriyat bilan boglanishi oila a’zolari o‘rtasida mehr-muhabbat,
do‘stlik va qo‘shnichilik kabi munosabatlarda bir-birlariga bo‘lgan mehr-shafqat, ogibat va
vatanga muhabbat kabi insoniy fazilatlarda namoyon bo‘ladi.

Ingliz tilida “love” konseptiga tegishli maqollar ichida “Oila a’zolari o‘rtasidagi mehr-
muhabbat” haqgidagi maqollar muhim ahamiyatga ega. Ona qaysi millat bo‘lmasin, uning
farzandiga bo‘lgan muhabbatidek buyuk mehr-muhabbat bo‘lmaydi: A mother’s love is best of
all. Ota mehri ham beqiyos bo‘lib, bu quyidagi maqolda o‘z tasdig‘ini topadi: No love to a father’s.
Oila rishtasi qalin bo‘ladi, oilani tanlab bo‘lmaydi, uni boricha yaxshi ko‘rish kerak: You can
choose your friends, but you can’t choose your family.

Ingliz maqollarida farzandga bo‘lgan mehr-muhabbat ochiq va yashirin ma’noda
berilgan. “He that has no children knows not what love is” maqolida farzandi yo‘q sevgi nimaligini
bilmaydi, ya'ni haqiqiy muhabbat -bu farzandga bo‘lgan muhabbat ekanligi ochiq bayon etilgan
bo‘lsa, “He that loves the tree loves the branch” kabi maqollarda esa ota yoki onaning ko‘nglini
olmoqchi bo‘lsa, bolasini ham yaxshi ko‘rish orqali unga erishish mumkin mazmuni tagida ota-
ona uchun farzandiga bo‘lgan muhabbati hamma narsadan ustun ma’nosi yashiringan. Shu
orinda aytish kerakki, bolaga bo‘lgan kuchli mehr-muhabbat uning tarbiyasini buzib
go‘ymasligini eslatib turadigan maqollar ham mavjud: Love well, whip well.

Ingliz magollarida nikoh va sevgi qarama-qarshi qo‘yiladi va nikohni sevgining yakuni
sifatida qaraladi: Marriage is the tomb of love; When a man marries, his trouble begins. Biroq bu
fikrga zid mazmunli magollar ham bor bo‘lib, ularda muhabbatda nikohning ahamiyati va
afzalliklari ifodalanadi: Marry first, and love will follow.

Do'stlik va qo‘shnichilik munosabatlarida muhabbatni aks ettirgan ingliz maqollar
guruhida kamchiliklarga garamay do‘stni va 0‘zi kabi qo‘shnini yaxshi ko‘rish kerakligi bayon
etilgan: Love your friend with his fault; A true friend is one who knows all your faults and still loves
you; Love thy neighbor as yourself. Ammo, muhabbat va do‘stlik bir tuyg‘u emas: When love puts
in, friendship is gone. Biroq, qo‘shni bilan yaxshi munosabatda bo‘lsada, chegarani saqlash
kerakligini maslahat beruvchi magqollardan, bu muhabbat turi unchalik ham samimiy
emasligini tushunish mumkin: Love your neighbor, but don’t pull down your hedge; No one can
love his neighbor on an empty stomach.

Ingliz madaniyatida vatan tushunchasi “mamlakat”dan ko‘ra “uy” tushunchasiga biroz
torayishi bilan ajralib turadi va birinchi navbatda uy va oilasini himoya qilish muhim
hisoblanadi [5]: An Englishman’s home is his castle.

Vatan dunyodagi eng yaxshi joy uy sifatida qabul qilinadi: East or West, home is best;
There is no place like home; Every bird likes its own nest.

Natijalar. Ingliz paremiologik tizimida “love” konsepti inson hayotining ajralmas qismi
sifatida talgin qilinadi. U nafaqat hissiyot, balki insonning ma’naviy kamoloti, fidoyilik va
bag'rikenglik timsoli sifatida garaladi. Maqollar orqali ingliz madaniyatiga xos bo‘lgan
individualizm, erkinlik va realistik dunyoqarash aks etadi.

Masalan, Love is blind kabi magqollar insoniy =zaiflikni, Love conquers all esa
muhabbatning kuchini ta’kidlaydi. Shu tarzda ingliz xalqining hayotiy donishmandligi va hissiy
tajribasi “love” konsepti orqali umumlashgan ma’'naviy qadriyatlarga aylangan.

Ingliz maqollaridagi “love” konseptini tahlil qilish ushbu til sohiblarining intellektual,
madaniy, ijtimoiy va shaxsiy xislatlarini ko‘rsatish hamda magqollarning qo‘llanilish vaziyatlari
va baholovchi ma’nolarini aniglash imkonini beradi.

Xulosa. Xulosa qilib shuni aytishimiz mumkinki, ingliz paremiyalarida “love” konsepti
ko‘p qirrali ma’'no kasb etadi. U inson ruhiyatining eng nozik tomonlarini ochib beradi va xalq
madaniyatida chuqur ildiz otgan qadriyatlarni yoritadi. Muhabbat ingliz mentalitetida ham baxt
manbai, ham sinov vositasi sifatida talqin qilinadi. Shu bois “love” konsepti ingliz
paremiologiyasining markaziy mavzularidan biri bo‘lib, milliy dunyogarash va axloqiy
gadriyatlarning yorqin ifodasiga aylangan.

